Сабақтың тақырыбы:  Кескіндеме өнерінің дәстүрден тыс әдістері.
Сабақтың мақсаты:
Білімділік: Сурет салудың дәстүрден тыс әдіс-тәсілдері арқылы бейнелеу өнеріне деген қызығушылығын ояту, балалардың бойында шығармашылық ізденіске деген құштарлықты арттыру.                                     
Тәрбиелік: Тазалыққа, ұқыптылыққа, әдемілікке, эстетикалық  талғампаздыққа, еңбек сүйгіштікке тәрбиелеу. Оқу іс-әрекеті кезіндегі тәртіп ережелері мен ұжымдық бірлестікке тәрбиелеу.
Дамытушылық: Оқушылардың ойлау, есте сақтау қабілеттерін, сөздік қорларын, қиялдарын дамыту. Ұсақ қол маторикасын дамыту, ізденіске деген құштарлықты арттыру.
Сабақтың әдісі: әңгімелеу, түсіндіру, көрнекілік,машықтық, ойын.
Сабақтың көрнекілігі: мазмұнды суреттер, слайд. 
  Қажетті құрал-жабдықтар: Акварель, гуашь, балауыз, түрлі түсті манка жармасы, гүл және жапырақ мөрі, желім, қылқалам.
Пәнаралық байланыс: Еңбекке баулу, құрастыру, мүсіндеу, дүниетану.
Сабақтың барысы: 
I Ұйымдастыру бөлімі.
Оқушылармен амандасу, зейіндерін сабаққа аудару, психологиялық дайындық жасау.
II Өткенді қайталау. 
Ойын: Жыл мезгілдері

III Негізгі бөлім.
Оқушыларға кескіндеме өнерінің дәстүрлі емес әдістерін таныстыру, үлгілерін көрсету. 
Бастырма әдісімен  сурет салу үшін әр түрлі заттарды  қолданып көруге болады. Мысалы, поролон, бөтелке тығыны, жапырақтар, сәбіз,         картоп. Картоптан әр түрлі пішіндер  жасап  алып, оны бояуға батырып, бейнелерге айналдыруға болады.
Монотипия әдісі-суреттің симметриялы бейнесі:
· альбом парағын көз мөлшермен  екіге бөлу;
· бір бөлігіне бояу жағу;
· содан соң қағазды бүктеу.
· бояу  кепкен соң  екіге  бүктелген қағаздағы  бейнені  қиып  алуға болады.  Бір немесе  бірнеше бояуды  бірден  қолдану  әдісі  гүл, ағаш, көбелек бейнелеуде  ыңғайлы.
Балауыз әдісі арқылы салынған сурет біріншіден көрінбейді, тек қағаздың  бетінде  түрлі-түсті бояулар жағылған соң бейне  пайда болады.
· балауыз шаммен ақ  қағазға сурет салу (ағаш,үй, балық, құс, жануарлар  бейнесі);
· қылқаламмен,мақта немесе поролонмен бейненің үстінен бастыра бояу;
Картон арқылы сурет салу әдісі:
· қатты қағаздан  шаршы,тіктөртбұрыш пішіндерді қиып алу;
· картон қағазды  бояуға батырып түрлі көріністерді (ағаш,үй,құс,т.б) салуға   болады.
Саусақпен  сурет  салу- алақанмен,табанмен бейнелеудің  тағы  бір  тамаша әдісі.
· Балаларға  алақан  немесе  саусаққа  әр  түсті  бояу жағу  арқылы  зат-тың  суретін  салу  ұсынылады:
· бояу  жайпақ  табаққа  ,суды  кішкентай  құмыраға  құйылып   дайындалады;
· әр  саусақты  бір  түсті  бояуға  батырып ,қағазға түсіріп болған соң құмырадағы  суға  жуып  ,қағаз сүлгімен  сүртіп отырады;
· қосымша далапты, көз бояуын пайдалануға  болады;
Дымқыл  қағазға  сурет  салу:
· дымқыл қағазға  салынған мазмұнды суреттер әсерлі  бейнеленеді(  
· баланы  қағаз  бетін сәл  дымқылдай  білуге үйрету қажет;
· дымқылдау  үшін  мақтаны  аздап суға батырып ,қағаз  бетіне жағу қажет;
· енді дымқыл қағаз  бетіне тез сурет салып  шығуы  қажет;
Умаждалған  қағазбен  сурет  салу  әдісі:
· алдымен  негізгі  бет,палитраға  керекті  қоюланған  гуаш  бояуын ың  түстерін ,умаждалған  бірнеше  қағаз  бөліктері  дайындалады;
· бала  умаждалған  қағазды   бояуға  батырып  сурет  салады,әр түске батырған  сайын  қағаз  бөлігін  ауыстырады;
IY Практикалық жұмыс.
Мұғалім оқушылардың жұмыс орындарын дайындауларын қадағалау. Бейнелеу өнерінің дәстүрден тыс бірнеше әдістерін қолданып сурет салдыру.  Жұмыс барысында балаларға көмек беру.
                                   Қауіпсіздік ережесі:
Алдына тақтайша қою.
Бояуларды, қылқаламды жинақтап салып қою.
Бояуды, желімді аузыңа салма.
Киіміңе жұқтырма.
Жұмыс соңында қолыңды жу.
 Y Қорытынды ,бағалау : сұрақ-жауап алу.
 1.Қандай тақырыпта әңгіме жүргіздік?
 2.Бейнелеу өнерінің қандай дәстүрлі емес әдістерін білесіңдер?
 3. Олардың қайсысын бүгінгі сабақта колдандық?
YI Үйге тапсырма: Бейнелеу өнерінің басқа дәстүрлі емес әдістерін қолданып сурет салып кел.

